
CENTROS GALEGOS - REENCONTROS NA CASA 2020

Comunicámoslles que o día 21.2.2020 foi publicada no Diario Oficial de Galicia a Resolución do 30.12.2019, da Secretaría Xeral de Emigración,  pola que se regulan e convocan as subvencións do programa “Reencontros na Casa” para residentes no exterior, durante o ano 2020. 
O prazo de presentación de solicitudes remata o 23.3.2020.
Este programa está destinado a emigrantes galegos e galegas con nacionalidade española que cumpren os requisitos que se especifican a continuación, tendo en conta que a condición de persoa beneficiaria queda supeditada ao compromiso de acollida en Galicia da familia da persoa solicitante, polo que é indispensable que no expediente conste ese compromiso (Anexo V) e se facilite un número telefónico de contacto en Galicia para poder verificalo:
· Ter feitos 65 anos de idade, contados na data de finalización do prazo de presentación de solicitudes

· Residir en América de xeito continuado, como mínimo, durante os últimos 10 anos.

· Non ter participado nos últimos 5 anos naturais en programas de viaxes a Galicia desta secretaría xeral.

· Ter en Galicia familia de ata o cuarto grao de consanguinidade ou afinidade coa que poidan residir durante a súa estancia aquí.

Estas persoas poden vir acompañadas dos/das seus/súas cónxuxes ou das persoas coas que manteñan unha unión de feito ou relación análoga de afectividade. 
Así mesmo, poderán ser solicitantes do programa os fillos e as fillas de emigrantes galegos/as vinculados/as con algún concello galego, con nacionalidade española, que cumpran os requisitos anteditos de idade, residencia e familia en Galicia, pero que non teñan participado en programas de viaxes a Galicia da secretaría xeral nos últimos 10 anos.

Este programa consiste no financiamento, con carácter xeral, do custo da viaxe a Galicia e retorno, segundo a porcentaxe que se indica de seguido, para as persoas beneficiarias desde os lugares de partida, fixados pola Secretaría Xeral da Emigración, en América, ata o lugar de destino designado en Galicia:
	PAÍS
	NÚM. DE PRAZAS/PORCENTAXE DE FINANCIACIÓN

	
	100%
	90%
	60%
	0%

	ARXENTINA
	-
	-
	75
	5

	BRASIL
	-
	-
	15
	5

	CUBA
	-
	10
	-
	-

	VENEZUELA
	50
	-
	-
	-

	URUGUAI
	-
	-
	32
	5

	RESTO PAÍSES DE AMÉRICA
	-
	-
	8
	10

	TOTAL
	50
	10
	130
	25


A chegada a Galicia será, previsiblemente, entre o 19 e o 21 de xuño de 2020, momento no que terá lugar o reencontro coa familia. O tempo de estadía poderá ser de 15, 30, ou 45 días aproximadamente dende o día de chegada a Galicia. 
Poderá descargar o texto completo e as solicitudes na páxina web desta secretaría xeral http://emigracion.xunta.gal. 
Para obter máis información sobre a convocatoria, sobre a documentación que se debe achegar ou para rexistrar as solicitudes, as persoas interesadas deben dirixirse, segundo o país de residencia, ás entidades seguintes:

* En Arxentina: 

Delegación da Xunta de Galicia en Bos Aires
* En Uruguai: 

Delegación da Xunta de Galicia en Montevideo

* En Brasil:

Peña Galega de la Casa de España de Río de Janeiro.

Sociedade Hispano Brasileira de Socorros Mutuos e Instrucción de São Paulo.

Sociedade de Socorros Mutuos e Beneficente Rosalía de Castro en Santos.

* En Cuba:

Federación de Sociedades Galegas en La Habana.

* En Venezuela:

Hermandad Gallega de Venezuela en Caracas.

Nas entidades citadas de Brasil, Cuba e Venezuela existen persoas habilitadas para o rexistro telemático das solicitudes.
Segundo o artigo 21.7 da Resolución do 31 de decembro de 2019 da Secretaría Xeral da Emigración, pola que se establecen as bases reguladoras e se convocan as subvencións correspondentes a programas de actuación en favor das entidades galegas no exterior para o exercicio 2020, as entidades beneficiarias desta resolución teñen, entre outras, a obriga da “divulgación do contido de todos os programas que executa a Xunta de Galicia dirixidos aos galegos do exterior dentro do ámbito da súa área de influencia a través dos medios ao seu alcance e en especial mediante a utilización das TIC”.
Para a resolución de calquera dúbida ou aclaración que necesite pode poñerse en contacto coa persoa responsable do programa Reencontros na Casa a través do seguinte enderezo de correo electrónico:
accion.social.emigracion@xunta.gal
Reciban un cordial saúdo
O xefe do Servizo de Programas Socioasistenciais
José Castro Soto

